
NSC

DITAELO LE TSHEDIMOSETSO

10.

11.

Pampiri e, e arogantswe ka DIKAROLO di le THARO:
KAROLO YA A: Tlhamo (50)
KAROLO YA B: Ditlhangwa tse dileele tsa tirisano gammogo

le ditlhhangwa tse di dirisang mekgwa e e

farologaneng ya tlhaeletsano (30)
KAROLO YA C: Ditlhangwa tse dikhutshwane tsa tirisano (20)

Araba potso e le NNGWE go tswa mo KAROLONG NNGWE le NNGWE.
Kwala ka puo e o tlhatlhobiwang ka yona.

Simolola KAROLO NNGWE le NNGWE mo tsebeng e NTSHWA.

Kwala letlhomeso (sekao, mmapa wa dikakanyo/sethalo/tShate/mafoko a a
kaelang, jalo le jalo), siamisa diphoso le go buisa tiro ya gago gape.

Letlhomeso le kwalwe PELE o simolola go kwala tthamo.

Tirokwalo ya ipaakanyo yotlhe e tshwanetse go tlhagelela sentle. Thala mola o
0 sekaganyang go supa fa tirokwalo e le ya ipaakanyetso.

O gakololwa go dirisa nako ya gago ka mokgwa o o latelang:

KAROLO YA A:  Metsotso e le 80

KAROLO YA B: Metsotso e le 40

KAROLO YA C: Metsotso e le 30

Dinomoro tsa dikarabo di tihagelele jaaka di ntse mo pampiring ya dipotso.

Naya karabo NNGWE le NNGWE setlhogo se se maleba.

Setlhogo ga se a tshwanela go akarediwa mo palong ya mafoko a a
tlhokegang.

Kwala sentle ka mokwalo o o buisegang.

Kwalololo e ileditswe Phetla

KAROLO YA A: TLHAMO
POTSO 1

Kwala tlhamo ya boleele jwa mafoko a a ka nnang 250-300 ka NNGWE fela ya
ditthogo kgotsa ditshwantsho tse di neilweng. Fa o dirisa setshwantsho go kwala
tthamo, se neele setlhogo. O se ke wa lebala go thala lethhomeso/lenaneopaakanyo
PELE o kwala.

1.1 Malatsi a me mo sekolong se segolo. [50]
1.2 Thuto ke senotlolo sa isago e ntle. [50]
1.3 Go nna morutabana go gaisa go nna mooki. Dumela kgotsa ganela. [50]
1.4 Botlhokwa jwa dikgwebopotlana mo metseng ya rona. [50]
15 Fa nka nna morutwanamogolo ... [50]
1.6 Monate le bosula jwa go nna motsadi. [50]

Lebelela ditshwantsho tse di latelang, mme o tlhophe se le SENGWE go kwala tlhamo.
Naya tlhamo ya gago setlhogo.

1.7

[Se nopotswe go tswa mo www.google.music] [50]

1.8

’ [Se nopotswe go tswa mo www.google.weather] [50]

PALOGOTLHE YA KAROLO YA A: 50

KAROLO YA B: DITLHANGWA TSE DILEELE TSA TIRISANO GAMMOGO LE
DITLHANGWA TSE DI DIRISANG MEKGWA E E
FAROLOGANENG YA TLHAELETSANO

POTSO 2

Araba potso e le NNGWE fela mo karolong e. Karabo e nne boleele jwa mafoko a a
ka nnang 120-150.

2.1 LENANEOTEMA LE METSOTSO

O moemedi wa baithuti ba ba tsenetseng kopano ya dikgaisano tsa mmino
wa setso mo porofenseng ya lona. Kwala lenaneotema le metsotso ya
kopano eo. [30]

2.2 LEKWALO LA SEMMUSO

O reketse motsadi wa gago diaparo tsa moletlo wa lenyalo la kgaitsadio kwa
lebenkeleng la TRUWORTHS, mme ga di mo lekane. Badiri ba lebenkele ba
gana go di amogela morago ga letsatsi la theko. Kwalela motsamaisi wa
lebenkele, mme o ngongorege ka ga tiragalo e. [30]

2.3 TSA BOTSHELO JWA MOSWI

Tsala ya gago e bolailwe ke bolwetse jwa lehuba pele a kwala ditlhatlhobo tsa
gagwe tsa bofelo jwa ngwaga. Thusa ba losika ka go ba kwalela tsa botshelo
jwa moswi tsala ya gago. [30]

2.4 PUO
Tsala ya gago e falotse bontle e bile e bone basari go ya go tsweletsa dithuto
tsa gagwe kwa Moseja. Kwa gaabo ba batla go mo direla moletlo go mo
lebogisa le go mo laela pele a tsamaya. Kwala puo e mo go yona o tlileng go
tlotlomatsa le go laela tsala ya gago jaaka o kopilwe. [30]

PALOGOTLHE YA KAROLO YA B: 30

KAROLO YA C: DITLHANGWA TSE DIKHUTSHWANE TSA TIRISANO
POTSO 3

Araba potso e le NNGWE fela mo karolong e. Karabo e nne boleele jwa mafoko a a ka
nnang 80-100.

3.1 PHASALATSO

Lebelela setshwantso se se latelang, mme morago o kwale phasalatso e e tla
tsamaelang le sona.

[Se nopotswe go tswa mo www.google.dairy products] [20]

3.2 MOLAETSAKHUTSWE (SMS)

Tsala ya gago e laleditswe go ya go tsaya karolo kwa palamenteng ya baswa
monongwaga kwa Mafikeng, mme o tshwanetse go tlatsa diforomo tsa
botsayakarolo pele a ya kwa teng. Kwala molaetsakhutswe (SMS) o mo
gopotse ka taletso ya go ya kwa palamenteng. [20]

3.3 DITAELO

O kopile ba Lefapha la Temothuo go go thusa ka madi a go itshimololela
tshingwana ya merogo. Kwala ditaelo tse di botlhokwa tse o tshwanetseng go
di latela pele o ka simolola go lema. [20]

PALOGOTLHE YA KAROLO YA C: 20
PALOGOTLHE YA TLHATLHOBO: 100

